ZEC - - DRC MASHI HEBREW BIBLE and MASHI GREEK

Munkwa munene oku barhumisi ba Yezu na Ekleziya
Bakolaga na C.D.P.C.L., Bukavu bulya omu EBIBLIYA NTAGATIFU,
Verbum Bible, Kinshasa 1992, rhuddémire binwa binji bya mashi

ZAKARIYA nmort

Enshokolezi

Zakariya ayigirize kurhenga omu mwéka gwa 520 kuhika omu mwéka gwa 518 embere ly'okuburhwa
kwa Yezu Kristu, nk'oku bidesirwe omu cigabi cirhanzi c'ecitabu cage (cigabi ca 1-8). Ecigabi ca kabirhi
c'ecitabu cage (c. 9-14) cirhuyigiriza bwenéne bwenéne ebiyérekire amango g'‘Omucunguzi n'obworhere
bw'Omucunguzi yene: Oblko bwa Daudi bwayish'iyinamulwa kandi. Omucunguzi ayish'iba mwirhohye
(9,9-10), ayish'ilibuzibwa, ayish'inigwa (12,10), ayish'iba ntwali. Obwo bworhere buli nk'obwa Yezu Kristu.
Endagano Mpyahya ebamwo ebyo bigabi by'ecitabu ca Zakariya (Mt 21,4-5; 27,9; 26,31; Yn 19,37).

Omu cigabi cinene cirhanzi, enshokolezi (1,1-6) ekulikirwa n‘okubonekerwa kwa Zakariya kani. Aka
Hageyo, Zakariya al'irhindibukire bwenéne okuylbaka aka-Nyamuzinda kahyahya n'okuhéka ecihugo
enyanya. Nyamuzinda amanyisize bunyi bunyi obworhere bw'Omucunguzi wayish'iba Mwami na
Mudahwa Mukulu.

EBIRIMWO

1. Okubonekerwa kwa Zakariya: mugalukire Nyakasane: cigabi 1-8

2. Okundi kubonekerwa: Omucunguzi ayishire: cigabi 9-11

3. Okubonekerwa kuzinda: Amalaganyo Mahyahya oku bantu boshi: ci gabi 12-14

1

Ecigabi ca burhanzi

Okuba n'olugendo lwinja

' Omu mwaka gwa kabirhi gw'obwami bwa Dariyusi, mweézi gwa kali munani®, akanwa ka Nyakasane
kanacirhindakwo omulébi Zakariya, mugala wa Barakiya mwene Ido. 2Amurhegeka mpu abwire bene
Israheli, erhi: «Nyakasane w'Emirhwe al'ikunirire bashakulGza binyu bwenéne. 3Nyakasane wW'Emi-rhwe
adesire ntya: Mugaluke emunda ndi -Nyakasane okudesire - nani nashubira emunda muli. * Murhabaga
aka bashakulGza binyu. Bo abalébi ba mira babwiraga, erhi: Nyakasane Ogala byoshi adesire ntya:
Muleke olugendo Iwinyu lub? n'ebijiro binyu bigalugalu, cikwbne barhalonzagya okunyumva n'‘okushimba
oluderho Iwani, Nyakasane okudesire. ® Bashakul(iza binyu ngahi baligi? Ka n'abalébi banalama burhafa?
® Cikwéne ebinwa n‘amarhegeko nal'ihire abalébi bambali bani ka birhahikagakwo bashakul(dza binyu?
Bahindula olugendo Iw&bo banaderha, erhi: «Nyakasane w'amashanja arhujirire nk'oku anal'ihizire
okurhujirira, nk'oku olugendo n'ebijiro birhu byal'ikwéanine.»

Okubonekerwa kurbanzi: abashonyire oku biterusi

"Omu mwaka gwa kabirhi gw'obwami bwa Dariyusi, omu nsiku makumi abirhi n'ini zZ’omwézi gwa
kal'ikumi na muguma”, gwo mwézi gwa Shebati, Nyakasane ashambaza omulébi Zakariya, mugala wa

1.1 : Muhaho na nacéze mwaka gwa 520 embere z'okuburhwa kwa Mwami Yezu; myézi ibirhi enyuma ly'ohulébi
hwa Hageyo; rhwanaganja ntyo bulya burhanzi abayahudi bakagirhangira omwaka omu mezi gwa Nisan, gwa
kasharhu erhi gza kani gw'Abazungu e Bulaya. Buno bakola barhangira omwaka omu Septembri, cambasé, kwo
kushokola myézi isharhu oku mwaka gwa ONU; Bene Cina, bohe barhangira omwaka myezi ibiri enyuma za ONU,
kwo kuderha omu kasi-kiru kazinda. Ntyo abantu ba mira b'‘ebushoshokero, bakagiganja emyaka amango omwami
muhyahya anayimaga

P1.7 :Omweézi gw'11 yali ekarht ka kasikiru kazinda, bulya bakagishokola myézi isharhu oku kuganja kw'ene, mwaka
gwa 519 embere z'okuburhwa kwa Mwami Yezu.



Barakiya mwene Ido. Ntya kwo Zakariya ashambire, erhi: ® «Ene budufu nakag'ilérha. Nabona omuntu
oshonyire oku citerusi c'akaduku. Al'iyimanzire ekarhi k'ecishakashaka c'emilukuluku yal'imezire omu
lubanda. Enyuma zage yali ebindi biteru-si, eby'akaduku, eby'akakumbi n'eby'akéru. ® Nanacimuddsa, nti:
«Muhanyi, ebyo biterusi kwo kuderha kuci?» Naye malahika wal'irhumirwe okunderheza anshuza, erhi:
«Nakuhugdlirabyo.» °Oyo muntu wali omu karhi k'emilukulu-ku, ashuza erhi: «Ebyo biterusi byo
Nyakasane arhumire mpu bigere omu igulu lyoshi.» ** Balya balishonyire oku biterusi banacirhdla obugo
bwéaho emwa o-lya malahika wa Nyakasane wali omu karhi k'emilukuluku, bamubwira, mpu: «<Rhwagezire
omo igulu lyoshi, rhurhabwinemwo hidindo: kahwenyenye ko-nene.» 2 Malahika anaciyakdza, erhi:
«Nyakasane w'Emirbwe, ekola myaka makumi gali nda eyi erhi obérire Yeruzalemu burhe haguma
n'ebishagala bya Yuda. Mangacigi wabahabalira?» *®Okubundi Nyakasane ashuz'omu binwa bi-njinja
by'okurhliriza oyo malahika wakaginshambaza. ' Naye malahika wakaginshambaza antegeka ebi binwa
bya Nyakasane wEmirhwe ntya: -Ngwe-rhe obuzigire bunene kuli Yeruzalemu na kuli Siyoni, *° cikwone
oburhe bune-ne bungwerhe erhi mashanja g'obucibone garhuma. Bulya amango oburhe bwani bwaciri
busungunu kuli Israheli, gohe gashangira oku kumusheréza. ®Co cirhumire, kwo ndesire, niono
Nyakasane w'Emirhwe, nashubira e Yeruzalemu, nyérekanireyo olukogo Iwani. Enyumpa vyéani
yashub'iylbakwa e Yeruzalemu, banashub'iylbakulula ecishagala bwinja.» " Okubundi malahika
ambwira mpu nyak(ze nderhe ebi bindi binwa, erhi: «Ebishagala byani byashub'ihirhira, kwo Nyakasane
w'Emirbwe adesire, nashub'icishoga Yeruzalemu, mbabalire Siyoni n'okumurhabéala.»

Okubonekerwa kwa kabirhi: amahembe n'abatuzi

'Oku nalambula amasu, nanacibonekerwa. Okubundi nanacibona mabe- mbe ani. *Nanaciddsa
malahika waliirhumirwe okunderheza, nti: «Aga mahembe kwo kuderha kuci?» Anshuza, erhi: «Ago
mahembe go gashandaba-nyagya abantu ba Yuda (bo b'lsraheli), n'ab'e Yeruzalemu.» °Okubundi
Nya-kasane anyéreka batuzi bani. *Nanaciddsa, nti: «BiCi balijira?» Anshuza, e-rhi: «<Ago mahembe go
galya gashandazagya ecibugo ca Yuda kuhika nta mu-ntu ciru n‘'omuguma wacifukunyize; cikwdne abo
batuzi bayishire okugajugu-mya, okugaherérekeza.»

Okubonekerwa kwa kasharhu: omugozi gw'okugera

®Kandi oku nagalamula amasu, nanacibonekerwa. Nabona omuntu afu-mbirhe omugozi gw'okugeéra.
® Namuddsa, nti: «Ngabi waja?» Anshuza, erhi: «<E Yeruzalemu, nagend'igéra obuli n‘obugali bwayo.»
"Olya malahika wali-rhumirwe okunderheza anacishegiika n‘owundi amushokolera. ® Abwira oyo wabo,
erhi: «Libirha obwire ogwo musole gudwirhe omugozi, erhi: «Yeruzale-mu arhazungulusibwe cégo, bulya
abantu n'ebintu birimwo biri binji bweneéne». °* Ntya kwo Nyakasane adesirage, erhi: «Nienene nabéra e



Yeruzalemu nka cégo ca muliro cizungulusire ecishagala, nnanyérekanireyo irenge lyani linene.»

Nyakasane ahamagala abalulize kabirhi koshi

Ntya kwo Nyakasane ammubwizire, erhi: «Mwe nashandabanyagya e-mpande zoshi z'igulu, lero
muyakage, murhenge omu bihugo by'enya-nya! ** Mwe bantu b'e Yeruzalemu mwalulizibagwa e Babiloni,
muyake dubadu-ba.» '?Nyakasane WEmirhwe wantumaga, ntya kwo aderhire amashanja
ga-mmuhagulaga, erhi: «Ngasi yeshi wammuhizirekwo olunu, erhi n‘ornu isu ampumire. ** Nani nkolaga
nahana amashanja: gakolaga nago gahagulwa na balya bo-shi gakag'ilibuza.» Amango okwo kwéaba, lyo
mwamanya bwinja oku Nyakasane wEmirhwe ye wantumaga. 1 Nyakasane ashubir'iderha, erhi:
«Shembuki n‘omwishingo, mwe bantu b'e Yeruzalemu, niene nyishir'ibéra ekarhi kinyu. 1e Kurhengaga
ago mango nyishiribéra ekarhi kinyu, mashanja maniji gaci-shwekera kuli nie Nyakasane, ganahinduke
lubaga Iwani. Cikwdne erhi n'ekarhi kinyu yo nabéra.» Amango okwo kwéba lyo mwamanya oku kwo
binali Nyakasane w'Emirhwe ye wantumaga emunda muli. *® Yuda ashub'ihinduka birugu bya Nyakasane
muli cirya cihugo cage cita-gatifu na Yeruzalemu abe cishagala cage acishozire. 1 Ngasi muguma ahulike
embere za Nyakasane, bulya akola ahuluka bwo na buno omu ndaro yage ntagatifu.

Okubonekerwa kwa kani: omudahwa mukulu Yozwe

' Nyakasane anacinyéreka omudahwa mukulu Yozwe, erhi ayimanzire e-mbere za malahika wa
Nyakasane. Shetani naye erhi ayimanzire ekulyo kwa Yozwé mpu amushobeke. ?Malahika abwira
Shetani - camwanze, erhi: «Nyakasane akuhulise, wani Shetani, neci mashi, akuhulise, ye wacishogaga
Yeruzalemu! Ka Yozwé arhaligi ye isésé Iyakﬁlagwa omu muliro?» *Obwo erhi Yozwé ayimanzire embere
za malahika anayambirhe emyambalo ezinzire. * Malahika arhegeka abalimulusize mpu bamuhogole eyo
myambalo. Okubundi anacibwira Yozwe, erhi: «Namakurhenzakwo obubi bwawe, nnankolaga
nakuyambika emyambalo y'olusiku lukulu.» ® Ahana n'irhegeko ly'okuhira ishungwe licire bwinja oku irhwe
lya Yozwe. Banacimuhirakwo ishungweé obwo n‘emyambalo minja ecire, erhi na malahika adwirhe asinza.

Cazinda malahika abwira Yozwe ebi binwa, erhi: 7«Yumvagya eciragane ca Nyakasane w'Emirhwe:
Okayumva amarhegeko géani, okakulikira bwinja amahano géani, washuba mukulu w'omu nyumpa yani
n'‘ow'ebybgo byayo, nnankuhe ecikono ciyuméanine n'ec'abakadyimanga muno».

Nyamuzinda &lerha omurhumisi wage

® «Yumvagya wani Yozwe, weri mudahwa mukulu, muyumve ninyu, mwe babo badabwa, mwe muli
cimanyiso c'obucire bwayisha. Nkola nayérekana omurhumisi wani, izino lyadge ye Muzi Mumerérera.
® Mpizire ibuye embere za Yozwe, liri ibuye liguma lirikwo masu nda galangashana. Nienene natakakwo
ogwago mwandiko, n'omu lusiku luguma narhenza obubi buzinza eci cibugo, kwo niono Nyakasane
w'Emirhwe ndesire ntyo. % Hano olwo lusiku luyisha, mweshi na mweshi mwékaz'ildlikana mucishingire

omurhQla ngasi muguma idako ly'omuzabibu n'omuzeti gwéage.»
Sacharja/Zechariah 3 !



W TOWD T3 M DR 1OWAON N VNN 10w 1D THb 1om M TR 387 TAY S0 030 hImng a8
DUTRYION TN N4 STNORN 2397 TAY) DRIY D3 WA? M) D3 Wk Oxn T 7y, Kip0 0p0Ia 030 13
WY IR IR RIS NYIND TR WEM THY TIVR A3PD DR IR NI U DRED D30 1D NG Mg
M ARTTD7 AR VYA I RO TENG6 Y M TR 0v1Ia WAt WK invn givn in iwkw
TiZRD DTRDA P2 03500 77 "HON IRITNR HWA 03 AN IR NRXTDN W0WN MWK DR 720 277308 nikay
WK 1IR3 1739 (MDY VTN RID W07 N NOID WIRTD Ti? DAY TN AnR 110 0o 10win ’ipnws
D310 370K D3 RTIPIRG VIR HWD NIRIY M DRI ANDS NASH WA DY A3V NOK 138D DY 187 Ny
ARG ANR79RY 193 NNATOR A7R77 U IRTPA NIRIE M DR 87D

4

Okubouekerwa kwa karhanu: Akamole n'emizeti

! Malahika walirhumirwe okunderheza ayish'insisimula nka kula batula omuntu omu iro. % Andosa, erhi:
«Bici obwine?» Nashuza, nti: «Mbwine akamole k'amasholo gone gone, galikwo omuloko gw'okujamwo
amavurha olunda Iw'enyanya. Kagwerhe rhumole nda na miloko nda y'okujamwo mavurha g'okukoléza
ngasi kaguma. ®Eburhambi bw'omuloko eri mizeti ibirhi, muguma ekulyo ogundi ekulembe.» *Lero
nakaz'idésa malahika wali-rhumirwe okunderheza, nti: «Waliha, ebyo byoshi kwo kuderha kuci?»
® A-mbwira, erhi: «K'orhamanyiri byo bici ebyo?» Namushuza nti: «<Nanga».

Binwa bisharhu biyérekire Zorobabeli

® Malahika anacimbwira mpu mpisekwo Zorobabeli ebi binwa, erhi: Ntya kwo Nyakasane w'Emirhwe
adesire: «Arhali oku buhashe erhi misi yawe wenene wayukirizamwo omukolo gwéawe, ci n'‘Omika
gwani.» " Ayushala, erhi: «Eyi ntondo nénéné k'eri cihanzo? Yahinduka cibandana embere za Zorobabeli.
AyikOlakwo ibuye lyayish'ihirwa oku kanshénsho k'aka-Nyamuzinda. Bakaz'iderha obwo, mg)u: «Ala nka
lyayinjiha, ala nka lyayinjiha wani!» 8Nyakasane ashub'imbwira ebi bindi binwa, erhi: ~«Zorobabeli
abanzire eciriba c'aka-Nyamuzinda, ye wanashwinja okukayubaka.» Hano okwo kuba lyo mwéamanya
bwinja oku Nyakasane w'Emirhwe ye wantumaga emunda muli.

1% Kurhakwanini okugayaguza obunyinyi bw'emikolo mirhangiriza. Bacishinge erhikwo okubona oku
Zorobabeli ashubiriyibaka aka-Nyamuzi-nda. Okubundi anacimpugdlira ntya, erhi: «Orhwo rhumole nda
go masu ga Nyakasane gakaz'ilola ngasi byoshi bigera omu igulu;»

' Nashub'imudésa, nti: «Eyo mizeti ibirhi eri ekulyo n'ekulembe kw'akamole byo birigi bici?»
12 Na-shub'iyushila erindi idéso, nti: «Aga mashami abirhi g'emizeti gali eburhambi bw'emiloko ibirhi
y'amasholo ekaz'irhengamwo amavurha g‘amasholo byo bici?» 13 Ambwira, erhi: «K'orhamanyiri byo bici
ebyo?» Nashuza, nti; «Na-nga, Waliha!» Lero ampugdlira, erhi: «Bali bantu babirhi abo bashizirwe
amavurha mpu lyo bakaz'irhumikira Nyakasane w'igulu lyoshi.»

Okubonekerwa kwa kali ndarhu: ecitabu c'obuhanya

! Kandi nashub'igalamula amasu nabona ecitabu ciri nka cizingo caja caba-lala emalunga. *Malahika
ando6sa, erhi: «Bici obwine?» Nashuza, nti: «Mbwine ecitabu cibalire emalunga: cigwerhe buli bwa makoro
ikumi na bugali bwa makoro arhanu.» % Okuhandi ambwira, erhi: «Luli lwandiko Iw'obuhanya bwéaja omu
cihugo coshi obwo: lunda luguma Iw'ecitabu luyandisirwekwo oku ebishambo byoshi byalibirhwakwo omu
cihugo, n'olundi lunda oku na ngasi bacigasha ebira boshi kwo na kwo. * Nyakasane wEmirhwe adesire
oku yene orhumire obwo buhanya: «bwaja omu nyumpa ya ngasi cishambo n'eya ngasi muntu ocigasha
ebira oku izino lyani; bwébéra muli yo bunasheréze byoshi, ciru n'emitungo n‘amabuye gayo.»

Okubonekerwa kwa kali nda: omukazi nna-huhanya

®>Malahika walirhumirwe okunderheza ayishiimbwira, erhi: «Lola! Bici o-bwine biyishire era munda?»
® Namuddsa, nti: «Bici ebyo'!» Ashuza, erhi: «Cirhimbiri eco ciyishire» Ayushala erhi: «Mabi gabo ago
omu cihugo coshil» ’ Ago mango, omurhemere gw'amarhale gwali kw'eco cirhimbiri gwaftinuka, nabona
omukazi aciburhamiremwo. °Malahika ambwira, erhi: «Buhanya obwo.» Okubundi ashubimusunika
mulya cirhimbiri anacihirakwo omu-rhemere. °Erhi ngalamula amasu nabona kwayisha bakazi babirhi
babalire, baja bahékwa n'empdsi: bali bagwerhe ebydbi bishushire eby'omuhangali. Ba-rhdla cirya
cirhimbiri bacihéka emalunga. ™ Nadésa malahika nti ngahi bacihéka. ** Anshuza, erhi: «<E Mezopotamiya,
yo baciy(bakira engombe, bécijirira n'oburhalulé, bakaz'icidékerezakwo.»
Sacharja/Zechariah 5: *

Okubonekerwa kwa kali munani: engélé

' Kandi oku nagalamula amasu, nanacibonekerwa. Nabona ngalé ini zahubuka ekarhi ka ntondo ibirhi
za mulinga. 20ku ngéalé ya burhanzi kwali ebiterusi bidukula, oku ya kabirhi ebiterusi by'ecibogo, % oku ya
ka-sharhu ebiterusi by'ecirhale n'oku ya kani ebiterusi by'emisengo. *Lero nanacidésa malahika
walirhumirwe okunderheza, erhi: «Waliha, ebyo byo-shi kwo kuderha kuci?» ° Anshuza, erhi: «Ezo zo
mpdasi ini. Zali aha burha-mbi bwa Nyakasane w'igulu lyoshi, lero buno zamamurhengagabwo.» ® E-ngalé
yalikulwirwe n'ebiterusi by'ecibogo yaja ebwa cihugo c'obulembe, ebiterusi by'ecirhale byaja
ebuzikira-z(ba, n'ebiterusi by'emisengu byaja e- bwa cihugo c'ebulyo. " Ebiterusi by'akakumbi byashegika
byahlna okugend'igera omu igulu lyoshi. Nyakasane abibwira, erhi: «Gendi mugere omu igulu.» Kwo
byanajizirage. ®Lero Nyakasane anacimpamagala anambwira, erhi: «Lola, ebyo bijire olunda Iw'ebulembe
bikolaga byéj'iyandagaliza Omika gwéani kw'eco cihugo.»

Obulébi bw'okuyambika Yozweé akashala

® Akanwa ka Nyakasane kanacintindakwo erhi: *° «Oyankirire enttlo zi-dwirhwe na Heldeyi, Tobiya na
Yedaya zarhenga emwa balya balilulizibwe. Ene lyonéné oje omu nyumpa ya Yoshiya mugala wa
Sefaniya, mwo abo bantu bajire erhi barhenga e Babiloni. ** Orhdle ensaranga n‘amasholo, ojiremwo
ecimane, co wayish'ihira oku irhwe ly'omudahwa mukulu Yozwé, mugala wa Yehosadaka, ** onamubwire,
erhi: «Ntya kwo Nyakasane w'Emirhwe adesire: Hano hali omuntu izino lyage ye Muzi-Mumeréra,
akalamo ka&mera ngasi hoshi anagezire, ye wanashub'iyObaka aka-Nyamuzinda kéni. ¥ Neci, ye
washub'ikaylbaka. Akaz'iyambala ebimanyiso by'obwami. Atamala oku ntebe anarhegeke. Omudahwa



akaz'ibéra aha burhambi bwage: abo bantu bombi bayish'iyumvikanya bwenéne. ** Ecimaneé ciyish'ibéra
omu ka-Nyamuzinda ci-be ca kukengéza Heldayi, Tobiya, Yedaya n'obuhanyi bwa mugala wa Sefa-niya.»
!> Abantu barhenga ihanga bayish'irhabala oku kuyiibaka aka-Nyamuzi-nda ka Nyakasane. Okubandi
mumanye bwinja obwo oku Nyakasane w'Emi-rhwe ye wantumaga emunda muli. Okwo kwoshi kwaba
mukayumva bwinjinja Nyakasane Nyamuzinda winyu.

Okucishalisa kukengezize okuhongoka kwa Yeruzalemu

'Omu mwaka gwa kani gw'obwami bwa Dariyusi, olusiku lwa kani Iw'o- mwézi gwa kali mwenda,
Kisleyu, akanwa ka Nyakasane kantindakwo. >Abantu b'e Beteli bali barhumire Sareseri na
Regemi-Meleki na bambali babo omu ka-Nyamuzinda ka Nyakasane w'Emirhwe. Bali barhumirwe
okuge-nd'ihina obwonjo bwa Nyakasane, ®n'okuddsa abadahwa n'abalébi ntya, mpu: «Ka kukwéanine
rhushub'ikayushdla okulaka n'okucishalisa ngasi mwézi gwa karhanu nk'oku rhunayorha rhujira kurhenga
mira?»

Okugalukira ebyagezire omu cihugo

*Lero Nyakasane anacintegeka, 5mpu mpékere abadahwa n'abantu b'omu cihugo ishuzo lyage, erhi:
«Mukola muli myaka makumi gali nda erhi muciishalisa n'okuciduduma ngasi mwézi gwa karhanu n'‘ogwa
kali nda, ci kurhaba kuderha mpu munsimise kurhuma fokwa bene okwo. 6N'amango mudwirhe mwalya
munadwirhe mwanywa, kuba kucisimisa® kwinyu kurhuma mwajira ntyo!» "Ka murhamanyiri ebinwa
Nyakasane ayalizagya omu kanwa k'abalébi ba mira, amango abantu b'e Yeruzalemu n'ab'omu bishagala
by'ebu-rhambi erhi balamire omu murhQla, n'ago mango erhi Negebu n'ecibandana biylbasirwemwo
n'abantu. ®Akanwa ka Nyakasane w'Emirhwe kanacirhindakwo Zaka-riya. 9Nyakasane w'Emirhwe
adesire, erhi: «Mukaz'icirdnula okushinganine, munakaz'ibérana obwonjo n'olukogo mwene na nnene.
10 Murhakag'ilibuza abakana n'enfdzi, ebigolo n'abakenyi. Nta bumvu ciru n'obuguma mwahiraga
mwajirirana mwene na nnene.» 1 Cikwone abantu balahira bwayumva: bahi-ndula omugongo banafuka
amarhwiri mpu Iyo balek'iyumva. 12 Bajira omu-rhima gwabo muzibuzibu nka nshangabuye;
barhalonzagya okuyankirira e- nyigirizo za Nyakasane w'Emirhwe, ezi Om(ka gwage gwakag'ibabwiriza
omu nderho z'abalébi ba mira. Lero oburhe bunene bwa Nyakasane bwabirinduka, anaciderha, erhi:
'3 «Bulya barhalonzagya okuyumva amango nabahamagalaga nti bayumve nani nakaz'ilahira okubashuza
amango bakagimpamagala mpu mbarhabale. **Nabashandabanya omu mbaga za ngasi lubero
barhayishigi. Basiga ecihugo cabo ciri bwamwa, n'enyumpa zébo, cirhacijibwamwo erhi ku-rhengwamwo
na ndi. Ecihugo cabo cali cinjinja c'okulamwamwo bacihindula irungu.»

7.6 : Kubire kucishalisa erhi kujira idinyé, bunguke bwabo bone balonza.

Amalaganyo g'omurhala n'ag'okuyéza

! Akanwa ka Nyakasane w'Emirhwe kanacintindakwo, erhi: N|ono Nyakasane ngwerhe oburhe bunéne
kuli Yeruzalemu, nyumvirhe ngwerhe n‘obumvu bunene kuli ye. ®Co cirhumire ndesire nti nshubirigaluka
e Yeruzalemu, kandi ndbéra e Siyoni. Yeruzalemu akaz'iderhwa mpu «Cishagala c'obushinganyanya»,
naye Siyoni, era ntondo yani, ékaz'iderhwa «Ntondo ntagatifu.» *Neci, nkudesire, abashosi n‘abagikulu
babwarhala omu muhanda gwa Yeruzalemu, ngasi muguma n'ecikoma cage omu nfune, erhi nsiku zage
zirhuma. Ahola emihanda y'ecishagala yayunjula lukirikiri Iw'abana, abarhabana n'abanyere basharhira
omu ngo.» Ntya kwo Nyakasane w'Emirhwe adesire: «Akaba okwo ciri cisbmerine omu masu g'emisigala
y'olubaga Iw'lsraheli, ka nani ciri co emwani? Cikwone niehe nanahash'ijira ntyo, niono Nyakasane
wEmirhwe. ’ Niene mmulaganyize, nagalukira olubaga Iwani Iwalulizibwe omu bihugo by'ebushoshokero
bwizCba n'eby'ebuzikira-ziba. ®Nabagalula mbaklle eyo munda, bayishibéra e Yeruzalemu. Babe
luba-ga Iwam nani mbe Nyamzinda wabo. Narhegeka ekarhi kadbo omu bu-shinganyanya n‘omu
bwiméana.» Ntya kwo Nyakasane wEmirhwe adesire: «Mushub'iziblha, mwe muli mwayumva
amalaganyo géani abalebl badesire kurhenga amango babandaga eciriba mpu bashub'iyibaka
aka-Nyamuzinda kani. 1 Empere ly'aho ntaye wahembaga omukolo gw'abantu erhi gwa bintu. Ntaye
wakag'ijira aha aja anagaluke buzira kuy6boha abashombanyi omu njira, bulya nalinisire abantu boshi kuli
bo béne na nnene. ** Cikwone lero, ndeswe n'‘obwalagale, omusigala gw'olu lubaga ntakacigujirira bundi
nk'okwo kwa mira. ** Nabadubulirakwo® omurhala: emirhi yayana emizabibu, obudaka bwayéra emhurho,
enkuba yarhoga nyinji bwenéne emalunga. Ago minja goshi ndgashob6za omusigala gw'olubaga Iwani.
¥ Mwe bwami bwa Yuda n'obw'lsraheli, mwe mwali nka bahehérere ekarhi k'amashanja, !ero nkolaga
mmugalukire buno. Mukola mwaba lubaga lugishe. Murhaciyébohaga: Ci musére, muhire omurhima omu
ndal» Ntya kwo Nyakasane w'Emirhwe adesire, erhi: «Amango nalihizire okumuhonda omu buhanya,
bulya basho halingayisize, ntashubaga omu muhi-go gwani. %1 ero nahizirage kundi kundi, mwe bantu b'e
Yeruzalemu n'‘ab'o-mu cihugo ca Yuda coshi, nkola nammubumba minja gani. Kuziga mu-rhaciyébohaga.

Alag| oku mukwanine mukaz'ijira: Ngasi muguma akaz'ibwira mulungu wage okuli. Orhugombe rhwinyu
rhukaz'itwa emmanja okushinganine, rhu-nayimanike omurhdla! " Nta mabi mukag'ibwirana mwene na
nnene, muleke okukaz'icigasha ebira, bulya ntahimwa kushologorhwa n'ebijiro bya bene ebyo niono
Nyakasane.»

Ensiku z'okucishalisa zdhinduka nsiku za mwishingo

18 Nyakasane w'Emirhwe anacimbwira erhi binwa, erhi: 1% «Mmubwizire nti okucishalisa kw'omwézi gwa
karhanu, okw'ogwa kali nda n'okw'ogwa kal'ikumi, kurhenga ene kukola kwahinduka nsiku nkulu
ziyunjwire masima n‘omwishingo oku lubaga Ilwa Yuda. Cikwbéne kulusha byo-shi mulongereze okuli
n‘omurhdla.»

Okulangalira omucunguzi

Nnamahanga w'Emirhwe adesire, ntya: «Hayisha amashanja n'abantu baylbaka omu bishagala
bikulu.» **Abantu b'ebyo bishagala bakabwirana ngasi muguma, mpu: «Rhugende, rhushenge
Nyakasane, rhulonze Nnamaha-nga WEmirhwe; niehe yo njire.» ** Mashanja manji na bantu mwandu,

98.12 Kudubula: co cinwa cikwanine amango rhwaderha enshokano ya nyamuzinda, bulya okubulaga kuba
kushereza erhi kukabulira. Kudubula co cinnwa ciyérekine oku Nyamuzinda aci arhakabulira ebi arhuhire.



zinali ntwéli, bayisha balilongeza Nnamahanga wEmirhwe e Yeruzalemu, bayisha balishenga
Nyamuzinda. > Nnamahanga w'Emirhwe adesire ntya: «Mw'ezo nsiku, bantu ikumi b'amashanja ga ngasi
lulimi bagwarhira Omuyahudi oku cikwi c'ecirondo, baderhe, mpu: «Rhwakukulikira, bulya rhwayumvirhe
oku Nyamuzinda ali haguma ninyu.»

Ecigabi ca kabirhi
! Obuyalize

Israheli n'agandi mashanja: Ecihugo cihyahya

Akanwa ka Nndmahanga kahika omu cihugo ca Hadraki, kamasimika omu Damasi. Bulya iriba® lya
Aramu liri lya Nnamahanga ciru n'amashanja g'Israheli goshi. ? Ciru na Hamati babibikinwe, ciru na Tiri na
Sidoni bw'obulenga buniji. ® Tiri aciydbakire olugurhu luzibu, alunda kw'amarhale nka luvu, n'ama-sholo
nka bijondo by'omu njira. 4 Mumanye oku Nyakasane arhambula Tiri, alohe obugale bwage omu nyanja
n'‘ecihugo naco cisingbnoke n'omuliro. ®Hano Askeloni naye abona ntyo, ajajuguma n'obwbba, na Gaza
ahinde musisi omu birumba byage byoshi na Ekroni kwo na kwo bulya obu-rhwali bwage bwamabhirigirha.
Mwami aherérekera omu Gaza na A-skeloni ashube blguka ®Mwana wifunze® wayish'iybaka omu
Ashdodi. Nayish'ikabya obucibone bw'Abafilistini, "namulahiza okulya omwamba" n ‘enyama zihanzibwe,
lyo naye ashuba wa muli balya bishégwa ba Nnadmahanga. Ayish'iba nka mulala gwa Yuda. Ekroni
ayish'ihinduka Muyebusi. °®Nakaz'ibéra hofi n'enyumpa yani nka mulanzi, na ntyo nta mubisha

9.1 : «Iriba ly'Aramux» kwo kuderha isu ly'omuntu omu lulimi Iw'Ecihabraniya, ‘ayin: iriba, isu.

'9.5 Amarhale gahwera Askeloni, Gaza na Ekroni bulya Nnamahanga ashaba Tiri. Cishagala cikulu ebyo byoshi byali
bishagala byakag'irhimbdliramwo.

99.6 : Omwana w'ifunzé kwo kuderha ishanja lya ngushé-ngushé. Eryo ishanja lirimwo Abayahudi n'abapagani; lwo
lukolaga nka lukoma Iw'enshangire, gwarhi ciberegeé .

9.7 : Amarhegeko g'Abayahudi gali galahizize okulya omwamba erhi ngasi nyama yacihozagya. Hali n'ezindi nyama
barhankalire nk'enyama y'engulube... -Abayebusi bali bantu balamaga omu bwalungwe n'Israheli, hala Yeruzalemu ali
ene.



waciyiyegéra, bulya kurhenga ene nalolérize obuhanya erimwo.

Masiha

®We munyere w'e Siyoni, ocishinge n'emisi yawe yoshi: nawe we munyere w'e Yeruzalemu, obande
empdndu y'omwishingo. Lola oku mwami wawe ayishire emunda oli, mutddu na muhimanyi, ashonyire
oku ndo-gomi, oku muctka gwa ndogomi, muctka gwa ndogomi-kazi. ° Ye warhenze engalé z'ebirha
omu Efrayimu, akdle n'ebihesi omu Yeruza-lemu, n'omuherho gw'ebirha gwamanikwa. Amanyisa
omurhdla omu karhi k'amashanja goshi, obwami bwége bwalumira kurhenga oku nya-nja kuhika oku
yindi, na kurhenga oku Iwishi lunene kuhika oku kafendefende k'igulu.

Israheli ashub'itugtlwa

! Nawe, nalike abashweke bawe, mbakile omu mpamikwa eshushire ccina cirhabdmwo mishi erhi
gulya muko rhwanywanaga gurhuma. 2 Mwali wa Siyoni, abashweke badwirhe balinglza, bayish'igaluka
emunda oli, nakugalulire lyo nkujuha ensiku zoshi z'obuja bwawe. ** Neci, nagoka omuherho gwani: Yuda
na Efrayimu bo béhinduka itumu lyani. Nankoze abana ba Siyoni kuli bene Yavani, nakujira ngérho ya
ntwali. * Nyakasane ayish'iciyérekana embere zabo, n‘'omwampi gwage gwayi-sh'ibarabanya nka mulazo.
Nyakasane ayish'iblha omushekera anayi-she nka cihonzi cahubuka ebuzikiro. 15 Nyakasane wEmirhwe
ye wabalanga, bayish'inywa omuko nk'idivayi. *° Nyakasane Nyamuzinda wabo yene wabayokola olwo
lusiku; ayi-sh'iydbula olubaga Iwége n'igulu, banashushe nka magerha marhunge ganali mashoneke.
"Neci mushana! ayish'iyunjula busime! ayish'iba mwinja! Engano yayinji-hya abanarhabana n‘idivayi
ly'ecibabé lisimise abananyere.

Kukwénine okuh(na Nyakasane ci arhali enshushano z'abazimu

L Hani Nyakasane enkuba amango g'empondo nzindazinda: Kali ye wajiraga emilazo ye nalerha
enkuba: ammuha enkuba nyinji anana-ze ishwa lya ngasi muguma muli mwe. 2Bulya abazimu b'omu
nyumpa banaderhe ebinwa by'obunywesi, n'ahashonga bananywerhe mpu hali ebi babwine; bajage
bahamiri-za ebilorho birhagwerhi nda na mugongo, balébe eby'obunywesi, abo bo bahabuka nka buso,
bahuzagure, bulya barhagwerhi mu-ngere.

Okulikwa n'okugaluka kw'lsraheli

*Oburhe buli obunsiriza erhi balungere barhuma, nayisha erhi bihebe nyishire'. Neci, Nyakasane
w'Emirhwe arhangula obuso bwége, e-nyumpa ya Yuda ayijira nka nfarasi yage y'obwami oku birha. * Muli
ye mwarhenga abarhambo' ba ngasi lubero, bazibuzibu nk'ibuye kaboko ka nyumpa, bantddundwe nka
kwira y'ihéma, badarhi nka muherho gwa birha. Bakaz'igenda nka barhabazi ntwéli baje balabarhanya

'10.3: Nayisha erhi na bihebe nyishire: kwo kuderha oku Nyakasane ayish'ihana abami b'emahanga harhambule
olubaga Iw'lsraheli.
'10.4 : Abarhambo bayish'icishogwa omu lubaga.



ababalwisa nka bijondo by'omu njira. °Bayishilwa ntyo, bulya niono Nyakasane ndi haguma nabo.
N'aba-shombanyi bashonyire oku biterusi enshonyi zayish'ibabumba. °Nazibubya olubaga Iwa Yuda,
nalikuza olubaga Iw'Israbeli. Naba-shubiza emwabo nnambayéreke obuzigire bwéni, mbe nka kuno nta
mango nsag'ibakabulira. Niene Nyakasane Nyamuzinda wabo nayumvirhiza omusengero gwabo. * Abantu
b'omu Efrayimu baciyérekana bazibu nka barhabazi, ba nsha-gali nk'abanywire oku mamvu. Abana babo
bay|sh ikalola n'amasu g'obusime, n'omurhima gwabo guyunjule mwishingo erhi Nyakasa-ne orhumire.
Nahamagala olubaga Iwani nnandushubize, bulya nahizire okulucungula. Bashub'iba banji nk'okwa
burhanzi. °Nabashandazize omu mashanja nka kula banamira emburho, cikwone bakazmkengera
mw'ebyo bihugo by'ihanga. Balama eyo munda baguma n'abana bébo, buzmda babullgaluka %Niene
nabakula e Mlsm n‘'omu Asuru, mbalerhe emwabo, mbaheke n'e Galadi n'e Libano, ciru n'‘eyo munda
yabe hafunda. Baylklra enyanja y'e Misiri, niene Nyakasane nie natwa empimbi z'amishi, ciru
nomuhengere gwa Nili' gwayumika. Obucibone bwa Asuru bwamuhwéra, Misiri naye aheza obuhashe
bwage boshi. > Nazibuhya olubaga Iwani, bakaz'ishimba enjira zani. Kwo Nyakasane adesire!
Sacharja/Zechariah 10: *

'Hamala enyumvi zawe, : Abasaka ebimasha n'abarh(inzi bwo banyabuhashe e Buyahudi. Ensaranga
n obulyalya bwabo byabahlre ohurhegesi oku barhamho b'olubaga.wéani Libano, olwihira lusingénole
ensindani™ zawe. > Mulake, mwe nsindani, enduluma zahongosire, erya mirhi m|n]|nja yatubirwe. Mulake,
mwe nduluma z'e Bashani, omuzirhu gwinyu gurharhulagwa gwabire bwerQlé. Ebyana by'entale bidwirhe
byalumba bulya irenge lya Yordani, gulya muzirhu gwage bagukondire.

Balungere babirhi

4Ntya kwo Nyakasane Nyamuzinda wéani ambwizire, erhi: «Obe lungere w'ebibuzi by'okugend'ibagwa,
®ebi abasaka ebimasha” babaga buzira kuhanwa. N'abarhunzi b'ebibuzi baderhe, mpu: «Nnadmahanga
aganze! Rhwono rhwa-magala. Ciru na balungere b'ebibuzi barhabifungira. ® Niono Nyakasane ndesi-re
oku ntakacibabalira abantu ba hano igulu. Nkola n&kaz'ihana ngasi muntu omu buhashe bwa mulungu
wage n'obwa mwami wage. Abami basheréza igulu ntanaliklze muntu ciru n‘'omuguma omu maboko
gabo.» "Nanaciyabula ebi- buzi by'okubagwa. Natwa rhurhi rhubirhi rhwa mungere. Higuma nahiyirika
«Luzigirwa» ehindi nti ye «Buguma», nakeza ebibuzi. ®Omu mwézi muguma nakilaho balya bangere®
babo basharhu. Nabirya bibuzi byantenga emurhima, byantwa amasikosiko. ° Okubundi nanaciderha, nti:
«Ntaumuyabule Ebibuzi byankafa, bifé; n'ebyakahera, bihere; n'ebya kalama bijemwo akavulindi.

% Narhola kalya karh| «Luzigirwa» nakavunangula nti mvune eciragdne Nya-kasane afundikaga
n‘amashanja goshl ! Muli olo Iu5|ku eciragane cavunika. Abarhunzi b'ebibuzi bakag'indoléreza bayumva
oku kanwa ka Nndmahanga ako. * Lero nanacibabwira, nti: «<Mukalonza mumpe oluhembo Iwéni, n'akaba
nanga mulekere aho.» Banaciganja mikabldlé makumi asharhu ya magerha, mpu luhembo Iwani.

Nyakasane ambwira, erhi: Nkaba bamanyire mpu ntalushiri aho. Héka ogwo mubalé gw'ensaranga

%10.10 : Asuru na Misiri kuli kuderha ebihugo byarhindibuzanyagya olubaga Iwishogwa. Galadi cali cihugo cirhanzi
okurherwa enyuma ly'olubungo.
'10.11 : Nili: Iwishi lunene luba e Misiri.
™11.1 : Ensindani z'e Libano zimanyisize irenge ly'ecihugo c'e Libano.
"11.5 : Abasaka ebimasha n'abarhiinzi bwo banyabuhashe e Buyahudi. Ensaranga n'obulyalya bwabo byabahire
ohurhegesi oku barhamho b'olubaga.
°11.8 : Bangere basharhu kwo kuderha barhambo basharhu b'lsraheli.



emw'omutuzi. Nanacirhdéla cerya mikabllé makumi asharhu y'ensaranga, nayihéka emw'omutuzi omu
ka-Nyamuzinda ka Nyakasane. **Okubundi nanacivuna kalya kandi karhi®, ak'obuguma, lyo mvuna
ecinyabuguma ekarhi k'abantu ba Yuda na bene Israheli. *° Nyakasane ashub'imbwira, erhi: «Ocijirage
nka lungere wa cinganyi. *° Bulya nalonza okurhuma omungere muhyahya mw'eci cihugo: arhaka-shibirira
ebibuzi biri bufa, arhakalonza ebihabusire, arhakarhuba ebiyagalisire, arhakanalisa ebicizibuhire. Ci ahali
b'okujira ntyo, akazirya enyama z'ebishu-shagire anakaz'ibivuna ensényi. *’ Buhanya bwage oyo !ungere
w'ecinganyi olekérera obuso bwéage! Ebirha bimushangule emisi y'amaboko n'‘okubona kw'amasu gage:
okuboko kwéage kuhole n'isu lyage liryo lirhacifaga lyabwine!»

OkulikOzibwa kwa Yeruzalemu

! Akanwa ka Nyakasane kuli Israheli. Ntya kwo Nyakasane adesire, olya wabungulaga amalunga,
agwika eciriba c'igulu ye naha omuntu obuzine: % Yeruzalemu nkola namujira kabehe kayunjwire idivayi
ly'obukunizi bwéani: amashanja gali eburhambi bé%ahiramwo enzungulira. Eyo nzungulira yayish'ihika omu
lya Yuda lyoshi hano Yeruzalemu agorhwa. “Mw'ago mango, Yeruzalemu namuhindula nk'ibuye,
amashanja goshi gakaz'ilonza okulilengeza. Ngasi bagereze bayagalike. Okubundi amashanja g'igulu
goshi gacilunge haguma gamurhére.» “Mw'olwo lusiku, kwo Nyakasa-ne adesire, ebiterusi byabo
nabilalusa n'entemu, n'ababishonyirekwo mbasira-hye n'obwéba. Cikwéne nayish'ilanga Yuda, ci ebiterusi
by'agandi mashanja, nabihindula mihtrha. ® Abarhambo ba Yuda bakaz'ibwirana bdne na nnene, mpu:
«Muli Nyamuzinda, Nyakasane w'Emirhwe, mwo abantu b'e Yeruzale-mu bakula emisi.» ® Mw'ago mango,
nayish'ijira abarhambo ba Yuda nka lujo batwénire ibekénga ly'omuliro aha nteberhebe, nka ngulumira ya
bukere; bayish'isheréza amashanja gabali enyunda zoshi. Ci kurharhume abantu b'e Yeruzalemu
barhacilamira omu cishagala céabo. ! Nyakasane arhabala burha-ngiriza emilala ya Yuda, lyo oblko bwa
Daudi n'abantu b'e Yeruzalemu ba-rhakaz'icikebwa mpu bo balushire omusigala gw'olubaga lwa Yuda.
8Mw'ago mango, Nyakasane &langa abantu b'e Yeruzalemu; &bazamba bwenéne muli bo bashuba
bazibu aka Daudi, n'oblko bwa Daudi bubahére nka Nyamuzinda, nka malahika wa Nyakasane
obashokolire. ° Mw'ago mango néarhangira okuvungunyula ngasi mashanja gayishe mpu galirhéra
Ycruzalcmu. *° Nalumiza Omika gw'olukogo n'obushibirizi omu nyumpa ya Daudi n'emwa abashizi b'e
Yeruzalemu. Okuhandi banagalamira emunda ndi, erhi olya batumirhaga orhumire. Ba&mulakire nka nfula,
baje omu mishibo yage, nka kula banajirira omwana w'enfula. ** Olwo lusiku aha Yeru-zalemu hazika
enddll eri nk'erya yazukaga muli Hadadi-Rimoni omu lubanda Iwa Megido. ** Ecihugo coshi cayish'ilaka
na ngasi mulala: omulala gw'enyumpa ya Daudi hago na bakabo habo; omulala gw'cnyumpa ya Natani
hago na bakabo Iwabo lunda. ** Omulala. gw'enyumpa ya Levi hagohago na bakabo habo; omulala gw'e-

P11.14 : Okuvuna orhurhi rhubirhi kwanakengéza okurhérwa kw'lsraheli n‘abashombanyi, ka-ndi kwanakengéza
okuciberulamwo kwa Yuda n'lsraheli.



nyumpa ya Shimeyi® habo na bakabo habo. *Kwo n'okwo eyindi milala yoshi yayish'ikalakira ngasi
baguma habo na bakabo lwabo lunda.
Sacharja/Zechariah 12 *

' Mw'ago mango, enshdko yayish'ihulula eshuke ebyaha n'amabi g'ab'o-biiko bwa Daudi n‘'obw'abantu
b'e Yeruzalemu. *Olwo lusiku, kwo Nyakasane adesire, narhenza enshushano z'abazimu omu cihugo na
ntaye wacife adesire izino lydbo. Naherérekeza na balya boshi baciderha balébi, mpeze n'irald linyu
ly'okuharamya abazimu. *Na ngasi yeshi waciderhe mpu aléba, ishe na nnina bamuburha bo bamubwire,
mpu: Okwanine okufa, bulya odwirhe wacikebwa mpu oku izino lya Nndmahanga odesire, n‘'obwo kuli
ku-nywerha. N'ababusi bage bayish'imutumirha obwo hano akola adwirhe aléba. * Mw'ago mango, abalébi
bakaz'igwarhwa n'enshonyi z'okuléba n'okulérholola ebildérho, barhakacigeréreza okurheba abantu na kula
kuyambala eci-shdli c'obwdya c'abalébi. 5Ngasi muguma ayish'ikacithakanula aderhe, erhi: Niehe ntali
mulébi, ncibérire muhinzi, nyérha njira amashwa kurhenga eburho bwani!» ® N'erhi hakajira owamudoésa,
erhi: Ebi bibande bikulikwo oku cifuba birigi bya bici? Naye anashuza, erhi: Nabik(laga emw'abira bani.

Engbrho yakola emyéne: olubaga luhyahya

7Ntya kwo Nyakasane wEmirhwe adesire: «Wa-ngorho zlka, orhére lungere, olya najiraga
w'okunyegéra, yirha lungere, ebibuzi bisha-ndabane hoshi hoshi, na ntyo mpindulire akarhi olunda
abana-buzi bali.» ®Kandi amashubiiderha, erhi: «Bihimbi bibirhi oku bisharhu by'abantu b'eci cihugo
byafa, cihimbi ciguma ca muli bo cénene casigala. *N'olwo lubero luguma Iwésigala, nabarhalika oku
muliro lyo mbandbula kula omuliro gunubula amasholo n‘amarhale. Okubundi békaz'i-nyérekeza
omusengero gwabo nani mbayumvirhize. N&kaz'ibabwira nti: «Lubaga Iwéani, banayemére, mpu:

Nyakasane ye Nyamuzinda wi-rhu.»
Sacharja/Zechariah 13: 1

Entambala nzinda n'okuyisha kwa Nyakasane

! Olusiku Iw' obukunIZI bwa Nyakasane luli hofi. Bagabana ebirugu bi-nyu erhi mwanasinza, wéni bantu
b'e Yeruzalemu. Nyakasane ayi-sh'ihamagala amashanja mpu garhére Yeruzalemu: ecishagala
cagwarhwa, e-nyumpa zihagulwe n'abakazi bakolerwe ebikongo, ecigabi c'abantu célulizi-bwa, cikwbne
omusigala gw'olubaga gwabéra omu mshagala % Okubundi Nyakasane arhére ago mashanja, anagalwise
nk'oku anayérhaga ajira amango g'ebirha. * Mw'ago mango ayish'ihira okugulu oku ntondo y'emizeti, hofi
n'e Yeruzalemu, ebushoshbékero bw'iziba. Entondo y'emizeti yayish'iberekamwo kabirhi kurhenga
ebushoshbdkero kuhika ebuzikiro, hayish'iba akabanda kanénéné kayérekire ebushoshékero n'ebuzikiro
bw'izGba. Cigabi ciguma c'eyo ntondo cacitundugurhira olunda Iw'ebulembe n'ecindi cigabi ebulyo. ®Ciru
olubanda Ilwa Hinomi Iwayish'iyunjuzibwa kurhenga e Gowa kuhika e Yazali; lwayish'ifukala nka kulya
Iwabaga kandi oku musisi gwageraga omu nsiku za mwami Oziyasi" w'e Yuda. Nyakasane Nyamuzinda
wawe yene ayishire ali n‘abishogwa bage boshi.

® Mw'ago mango nta bulagirire bwa bumoleke bwacibe, harhakaciba mboho erhi citumbiriri. * Zayish'iba
nsiku za blsomerme Nyakasane yehe a-rhahabiri! Bwayish'iba buce-kabirhi: amango g'ebijingo kacibére
kalengerere. *Go mango enyishi nshongdle zayish'ikahululira omu nyanja y'ebushoshokero bw'iziiba,
n'‘ezindi zicikwebe omu nyanja emunda lizikira, ezo nyishi nta ma-ngo zarhwange, ebe mpondo, cibé
canda, zaciyorhere zishongwire. Naye Nyakasane anabe mwaml muno igulu lyoshi. Mw'ago mango
mwanaydrhe Nyamubaho muguma, n'izino lyage liguma. '°Ecihugo coshi cashub'icibéra lubanda
kurhenga e Geba kuhika e Rimoni ya Negebu, Yeruzalemu &ja asogoroka ayimange aha anali, kurhenga
aha muhango gwa Benyamini kuhika aha muhango murhanzi, kwo kuderha aha lumvi lw'Amakorane,
kurhenga aha lumvi lwa Hananeli kuhika aha lukandiro lwa mwami, " ho abantu bacitwire eciralo. Hobe
aylsh ihwa omu cihugo n'abantu bacibérera omu Yeruzalemu n'omurhdla.

Lolagl ebibande Nyakasane ayish'ihebakwo balya balwisagya Yeruzalemu: Omubiri gwéabo
gwayish' |honyoka erhi banayimanzire; amasu gébo gayish'ibolera omu byanga, olulimi lubabolere omu
kanwa. Mwago mango Nyakasane ayish' |baIerhera bihogéro binji, ngasi muguma ayish'ikdyababira
okuboko kw'owabo banahimbagulizanye. *Yuda naye ayishilwira muli Yeru-zalemu. Obuhirhi
bw'amashan Ja goshi gamuli eburhambi bwayish'ishubizibwa: amasholo, ensaranga, emyambalo, nnundo
erhali nyi. 7> Ntyo kwo n'ebiterusi, ebihési, endogomi n'ebirhungwa byabo byoshi byayish'ibéra mw'eci
cishagala.

16 Ngasi bafulumuke ba ngasi ishanja lyalwisagya Yeruzalemu, bayish'ikaarherekéra ngasi mwaka,
bayish'ikomera Nyakasane kagasha, banajire olusiku lukulu Iw'Ebihando. Y Omulala gw'igulu gwanabe
gurharheremeraga e Yeru zalemu mpu gugendiharamya Mwami Nyamubaho w'Emirhwe, gurhakacifa
gwanierirwekwo enkuba. *® Akaba bene Misiri barharheremiri e Yeruzalemu, bajakw'obuhanya Nyakasane
ahebakwo galya gandi mashanja galahire okurheremera yo mpu gagendiijira olusiku IwEbihando. ** Bwo
bwéayish'iba buha-ne bwa Misiri obwo na ngasi bihugo byoshi byalahire okusbéka n'okugend‘ijira olusiku
lukulu Iw'Ebihando.

*0lwo lusiku, orhudende rhw'ebiterusi rhwayish'ikayandikwakwo ntya: «Birugu bimana bya
Nyamubého», n'omu ka-Nyamuzinda ka Nyakasane, o-rhunoga rhwayish'iba nka rhub&he rhwa bwanga
embere z'oluhérero. **Na ngasi kabindi ka muli Yeruzalemu erhi ka muli Yuda kayish'iba cirugu ca
Nya-kasane w'Emirhwe; ngasi yeshi walonza okuhé&na enterekéro, anakolese ebyo birugu oku
kuyenderamwo enyama. Amango okwo kwaba, nta murhunzi wacigulize omu ka-Nyamuzinda ka
Nyakasane w'Emirhwe.

Sacharja/Zechariah 14: !

